
Vinars ai 10 di Lui inte sale dal Consei a Palaç Florio 
CORS DI FURLAN, CONSEGNE DAI ATESTÂTS  

AI DIPENDENTS DAL ATENEU E DE PROVINCIE  
Seste edizion de iniziative inmaneâde dal Cirf  

A parteciparan il retôr Compagno e il president Fontanini 
 

 

Udin, ai 9 di Lui dal 2009 – Cerimonie dople inte Universitât di Udin pe conclusion dai cors di lenghe 

furlane, inmaneâts pai dipendents des aministrazions publichis dal Centri interdipartimentâl di ricercje su 

la culture e la lenghe dal Friûl (Cirf) dal Ateneu. Tal incuintri, vinars ai 10 di Lui aes 11 inte sale dal 
Consei di palaç Florio in vie Palladio 8 a Udin, a vignaran consegnâts i atestâts di partecipazion ai 

dipendents de Universitât dal Friûl, de Provincie di Udin e di altris Ents locâi che a àn partecipât ai cors 

inmaneâts chest an. A parteciparan ae cerimonie il retôr Cristiana Compagno, il president de Provincie di 

Udin Pietro Fontanini, la diretore dal Cirf Piera Rizzolatti, il coordenadôr dai cors Alessandra Montico.  

 

I cors di lenghe furlane, rivâts ae seste edizion e realizâts cui fonts de Leç 482/99, son destinâts ae 

formazion linguistiche inte sfere lavorative, soredut intes aministrazions publichis. La iniziative, gratuite, 

e je indreçade ai dipendents des aministrazions publichis, ma e je dut câs vierte a ducj i interessâts, tant 

che scoltadôrs.  

 
 

 

 

 

 


